
పాంచాలీపరిణయము

ప్రథమాశ్వాసము

		
శ్రీరంగేశుఁడు చంద్రపుష్కరిణికాభృంగీతసంగీతభం

గీరమ్యశ్రుతి కాత్మనాభిభవభూగీతాశ్రయత్కర్ణుఁ డ

ర్ణోరాశిప్రతిమానసహ్యగిరిసూనుక్రోడదృక్కర్ణశ

య్యారంగన్మకుటోపధానితభుజుం డర్పించు మా కిష్టముల్.



	 







	మ.	
తనకోదండముఁ ద్రుంచెఁగా తనదొనన్ ధట్టించి కట్టించెఁ గా

తనచేతన్ వర మందు వానిశిరముల్ దండించెఁగా యిమ్మహీ

తనయేశుండన కారఘూత్తము గుణస్తౌత్యంబు గావించు భ

ర్గుని నిర్మత్సరు భక్తవత్సలు బేర్కోఁ జెల్లుఁగా యేరికిన్.



	 







	ఉ.	
బంగరుబొజ్జ పల్కుబడిపైదలి పచ్చనిమేను తమ్మిపూ

సింగపుఁబీఁట తెల్లగరి చిన్నిపటాణి కడానివన్నె ముం

గొంగుల తండ్రి పాటబెళుకుం దొలుకానుపు చాలుమోము టె

క్కులుగల వేల్పుమాకుఁ దనకుంగల యేండ్లొదవించుఁ గావుతన్.



	 







	ఉ.	
ఒండురదంబు పోవిఱిచి యుక్కునఁ జక్కని మొక్కలీఁడనన్

రెండవకొము తొండమున నేర్పునమాటి మతంగశృంగ వే

దండములన్ గ్రహించి తనదాసుల కీఁబరికించి హస్తివ

క్త్రుండయి మాయబోయదొరకుం గొడుకై తగువేల్పుఁ గొల్చెదన్.



	 







	సీ.	
కాయలా యాచన్నుదోయి జోడనిపాదములవైచెనా వీణ చెలియనిల్ప

నిరుగరంబుల మ్రొక్కి యెత్తిమీటినమీఁదఁ జేవ్రేయసన్నుతుల్ చేసెననఁగ

వల్లకిప ల్కుల్లసిల్ల నిర్వుర మొక్కఁడైయున్న జోడెవ్వరన్నజాడ

తాగాత్రలాలనాభోగంబు గావింపఁ దానమానంబుల తేనెగురియ

డాలునకు డాలు చెల్లు గాఁ జాలుకంపి, తమునఁ గంపితమయ్యె విధాతృశిరము

రాగమున రాగమబ్బెఁగా స్రష్టకనఁగ, వీణ వాయించు కల్యాణి వాణిఁ గొల్తు.



	 







	క.	
మాసఖులు వ్యాసనాకుజ, భాసశ్రీహర్షబాణభారవికాళీ

దాసభవభూతిమాఘమ, హాసంస్కృతకవి కవిత్రయాంధ్రకవుల్.



	 







	చ.	
ప్రబలమతిన్ నుతింతుఁ బ్రతిభాకృతిభాషితభారతీశులన్

గబళితసర్వదర్శనులఁ గావ్యచమత్కృతి కాళిదాసులన్

		 ఈ పేజీలో చివరి మార్పు 23 ఫిబ్రవరి 2022న 13:40కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

